ՀԻՄՆԱՎՈՐՈՒՄ
 ՀՀ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ՈԻ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ԳՆՄԱՆ ԳՈՐԾԸՆԹԱՑ ԿԱԶՄԱԿԵՐՊԵԼՈՒ  ՄԱՍԻՆ» ՈՐՈՇՄԱՆ ԸՆԴՈՒՆՄԱՆ
1. Իրավական ակտի անհրաժեշտությունը (նպատակը)
       Նախագծի ընդունումը պայմանավորված է Հայաստանի Հանրապետության ռազմական նշանակության ճանապարհների կառուցման աշխատանքների ֆինանսավորման նպատակով անհետաձգելի և հրատապ լուծում պահանջող հիմնախնդիրների լուծման անհրաժեշտությամբ: 
       Սույն նախագծի ընդունումը ՀՀ պետական բյուջեի եկամուտներում և ծախսերում փոփոխություններ, ինչպես նաև լրացուցիչ ֆինանսական միջոցների անհրաժեշտություն չի առաջացնի:
2. Կարգավորման հարաբերությունների ներկա վիճակը և առկա խնդիրները

       Նախագծով նախատեսվում է ««Հայաստանի Հանրապետության 2022 թվականի պետական բյուջեի մասին» օրենքում կատարել վերաբաշխում ու լրացում և Հայաստանի Հանրապետության կառավարության 2021 թվականի դեկտեմբերի 23-ի N 2121-Ն» որոշման մեջ կատարել փոփոխություններ և լրացումներ: 
Նախագծով նախատեսվում է նաև թույլատրել Հայաստանի Հանրապետության տարածքային կառավարման և ենթակառուցվածքների նախարարությանը գնման պայմանագրերում նախատեսված աշխատանքների կատարման համար սահմանել ողջամիտ ժամկետ: 2021 թվականի տարեվերջին կնքված պայմանագրերում  նշված կատարման ժամկետներում կապալառուն կատարել է աշխատանքների մի մասը, սակայն անբարենպաստ եղանակային պայմաններով պայմանավորված հնարավոր չի եղել ավարտել շինարարական աշխատանքները: Անհրաժեշտ աշխատանքներ չի կաչողացել կատարել նաև նախագծող և տեխնիկական հսկողություն իրականացնող կազմակերպությունները:
        2021 թվականին ավարտված, սակայն ընդունող հանձնաժողովի ակտով դեռևս չընդունված ճանապարհահատվածների պայմանագրերի 4.6 կետի 5) ենթակետին համաձայն՝ մինչև պայմանագրի կատարման արդյունքն ընդունելու մասին հանձնման-ընդունման ավարտական արձանագրության ստորագրելը՝ Պատվիրատուն կապալառուին չի վճարել նախատեսված կատարված աշխատանքների ընդհանուր գումարի 5 (հինգ) տոկոսը, որը վերադարձվել է պետական բյուջե:

     Վերոնշյալով պայմանավորված նախագծով առաջարկվում է ՀՀ 2022 թվականի պետական բյուջեով նախատեսված  1049 «Ճանապարհային ցանցի բարելավում» ծրագրի  «21001 Պետական նշանակության ավտոճանապարհների հիմնանորոգում» միջոցառման համար ՀՀ կառավարությանը  հաստատված գումարներից նվազեցնել 87,517.1 հազ. դրամը և հատկացնել ՀՀ տարածքային կառավարման և ենթակառուցվածքների նախարարությանը՝ 1049 «Ճանապարհային ցանցի բարելավում» ծրագրի «31001 Այլ նշանակության ճանապարհների հիմնանորոգում» միջոցառման կատարումն ապահովվելու նպատակով:  
3. Նախագծի մշակման գործընթացում ներգրավված ինստիտուտները և անձինք    
 Նախագծի մշակումն իրականացվել է ՀՀ տարածքային կառավարման և ենթակառուցվածքների նախարարության և «Ճանապարհային դեպարտամենտ» հիմնադրամի կողմից։
4. «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թթ. Ծրագիր, ոլորտային և/կամ այլ ռազմավարություն»
     Նախագիծը բխում է ՀՀ ԱԺ 2021 թվականի օգոստոսի 26-ի ԱԺՈ-002-Ն որոշմամբ հավանության արժանացած ՀՀ կառավարության 2021-2026թթ. ծրագրի                        «1.3 Պաշտպանության ոլորտ, Զինված ուժերի բարեփոխումներ» բաժնից: 
